
 

 

 

2023KO XXXXAREN XX(E)KO XXX DEKRETUAREN II. ERANSKINA 

5G SAREEN INPLEMENTAZIOKO ESPEZIALIZAZIO-IKASTAROA 

 

1. Identifikazioa. 

Izena: 5G sareak inplementatzea. 
Maila: Erdi-mailako Lanbide Heziketa. 
Iraupena: 550 ordu.  

Lanbide-arloa: Elektrizitatea eta Elektronika. (Soilik Lanbide Heziketaren irakasgaien 
sailkapenaren ondoreetarako). 

Hezkuntzaren Nazioarteko Sailkapen Normalizatuko erreferentea: P-3.5.4. 

2. Espezializazio-ikastarorako sarbidea. 

Titulu hauetako bat edo ikasketetarako baliokidea den titulua edukitzea: 

− Mikroinformatika-sistemetako eta sareetako teknikariaren titulua, martxoaren 2ko 67/2010 
Dekretuak ezarritakoa; dekretu horren bidez, Mikroinformatika-sistemetako eta sareetako 
teknikariaren tituluari dagokion curriculuma ezartzen da. 

− Instalazio elektriko eta automatikoetako teknikariaren titulua, martxoaren 2ko 66/2010 
Dekretuak ezarritakoa; dekretu horren bidez, Instalazio elektriko eta automatikoetako teknikariaren 
tituluari dagokion curriculuma ezartzen da. 

− Telekomunikazio-instalazioetako teknikariaren titulua, irailaren 21eko 245/2010 Dekretuak 
ezarritakoa; dekretu horren bidez, Telekomunikazio-instalazioetako teknikariaren tituluari dagokion 
curriculuma ezartzen da. 

3. Lanbide-profila. 

3.1. Konpetentzia orokorra: 

Espezializazio-ikastaro honen konpetentzia orokorra da datu-zentroetako 5G sareen eta 
interkonexio-ekipoen azpiegitura inplementatzea eta mantentzea, betiere indarrean dagoen araudia 
aplikatuz, kalitateko, pribatutasuneko, segurtasun digitaleko eta laneko arriskuetako protokoloak 
kontuan hartuz, eta haien funtzionaltasuna eta ingurumenarekiko errespetua bermatuz. 

3.2. Lanbide-ingurunea: 

Espezializazio-ikastaro hau gainditu eta horren ziurtagiria lortu duten ikasleek aukera izango 
dute 5G sareak instalatzeko eta mantentzeko joera duten ekonomiaren eta industria digitalaren 
sektoreko enpresa publiko eta pribatuetan jarduteko. 

Honako hauek dira lanbide eta lanpostu esanguratsuenak: 

− 5G sareetako azpiegiturak instalatzeko teknikaria. 
− 5G sareetako azpiegiturak mantentzeko teknikaria. 
− 5G sareen interkonexioko urruneko operadorea. 
− 5G sareen interkonexioko gailuak instalatzeko teknikaria. 
− 5G sareen interkonexioko gailuak mantentzeko teknikaria. 



 

 

3.3. Hauek dira espezializazio-ikastaro honen konpetentzia profesionalak, pertsonalak eta 
sozialak: 

a) 5G sare baten instalazioak muntatzearekin eta mantentze-lanak egitearekin zerikusia duten 
operazioak egiteko beharrezkoak diren datuak dokumentazio teknikotik ateratzea. 

b) 5G sare baten azpiegitura osatzen duten elementuak (kanalizazioak, kableak, mastak, 
antenak, irrati-loturak, euskarri logikoa, etab.) kalitatez, segurtasunez eta ingurumena errespetatuz 
instalatzea, konfiguratzea eta mantentzea. 

c) Komunikazio-sareetarako sarbidea ematen duten ekipamenduak eta 5G sare baten alderdi 
publikoaren eta pribatuaren arteko konektagarritasuna errazten duten komunikazio-protokoloak 
instalatzea, konfiguratzea eta mantentzea. 

d) Azpiegituraren funtzionamendua egiaztatzea, proba funtzionalak eta egiaztatzekoak eginez, 
hura zerbitzuan jartzeko. 

e) Dokumentu teknikoak eta administratiboak sortzea, 5G sare baten instalazioak muntatzeko 
eta mantentzeko prozesuei dagokienez indarrean dagoen araudia betetzeko. 

f) Produkzio-prozesuan laneko arriskuen prebentzioko eta ingurumen-babeseko neurriak eta 
protokoloak aplikatzea, pertsonei, lan-inguruneari eta ingurumenari kalterik ez egiteko. 

g) Dagokion konpetentziaren esparruan erantzukizunez eta autonomiaz jardutea, eta esleitutako 
lana antolatzea eta egitea, lan-ingurunean beste profesional batzuekin talde-lanean edo lankidetzan 
jardunez. 

h) Produkzio-prozesuetako teknologia- eta antolamendu-aldaketen ondoriozko lan-egoera 
berrietara egokitzea, bizialdi osoko ikaskuntzarako dauden baliabideak eta komunikazioaren eta 
informazioaren teknologiak erabilita, jakintzak eguneratzeko. 

i) Dagokion jarduerari lotutako gorabeherak arduraz konpontzea, haien sorburuak identifikatuz, 
bere eskumenaren eta autonomiaren esparruan. 

j) Efikaziaz komunikatzea, norbere lanaren esparruan esku hartzen duten pertsonen autonomia 
eta eskumena errespetatuz. 

k) Kalitate-prozedurak, irisgarritasun unibertsalekoak eta «denontzako diseinukoak» aplikatzea, 
ekoizteko edo zerbitzuak emateko prozesuen barruko jarduera profesionaletan. 

4. Espezializazio-ikastaroaren irakasgaiak 

4.1. Helburu orokorrak: 

a) Irrati-komunikazioko sareen oinarriak identifikatzea eta aztertzea. 
b) 5G sareen azpiegituraren araudia eta dokumentazio teknikoa aztertzea, muntatze- eta 

mantentze-eragiketekin zerikusia duten datuak lortzeko. 
c) 5G sare bateko elementu fisikoak kokatzea eta finkatzea (kanalizazioak, kableak, mastak, 

antenak, irrati-loturak, besteak beste), haiek instalatzeko eta mantentzeko. 
d) 5G sare bati lotutako euskarri logikoa identifikatzea eta ebaluatzea, hura instalatzeko, 

konfiguratzeko eta mantentzeko. 
e) Komunikazio-sareetarako sarbide-ekipoak identifikatzea eta aztertzea, 5G sarearen zati 

publiko eta pribatuaren arteko konektagarritasuna instalatzeko, konfiguratzeko eta mantentzeko. 
f) Komunikazio-protokoloak identifikatzea eta aztertzea, 5G sarearen zati publiko eta pribatuaren 

arteko konektagarritasuna instalatzeko, konfiguratzeko eta mantentzeko. 
g) Azpiegituraren funtzionamendua egiaztatzeko proba funtzionalak eta egiaztapen-probak 

egitea. 
h) Instalazioari, konfigurazioari eta mantentze-lanei buruzko txosten teknikoak idaztea, 5G sare 

bateko instalazioak muntatzeko eta mantentzeko prozesuei lotutako dokumentazio teknikoa eta 
administratiboa lantzeko ezarritako prozedurei jarraituz. 

i) Lanbide-jarduerarekin lotutako ingurumeneko eta laneko arriskuak aztertzea eta horien 
sorburuekin lotzea, hartu beharreko prebentzio-neurriak oinarritzeko eta dagozkion protokoloak 
aplikatzeko, nork bere buruari, inguruneari eta ingurumenari kalterik ez egitearren. 

j) Bizialdi osoko ikaskuntzarako dauden baliabideak eta komunikazio- eta informazio-teknologiak 



 

 

aztertzea eta erabiltzea, ikasteko eta ezagupenak eguneratzeko, hobekuntza profesional eta 
pertsonalerako aukerak ezagutzeko, eta lanbideko zein laneko egoeretara egokitzeko. 

k) Talde-lanak garatzea eta haien antolamendua balioestea, tolerantziaz eta errespetuz parte 
hartuz, eta erabaki kolektiboak edo bakarkakoak hartzea, erantzukizunez eta autonomiaz jarduteko. 

l) Sormenezko irtenbideak hartzea eta balioestea lan-prozesuak garatzean sortzen diren 
arazoen eta gorabeheren aurrean, dagokion jardueran izaten diren gorabeherak ebazteko. 

m) Komunikazio-teknikak aplikatzea, zabaldu beharreko edukietara, horien helburura eta 
hartzaileen ezaugarrietara egokituta, prozesuaren eraginkortasuna ziurtatzeko. 

n) Irisgarritasun unibertsalari eta «denontzako diseinuari» erantzuteko beharrezkoak diren 
teknikak aztertzea eta aplikatzea. 

ñ) Ikasteko prozesuan lanaren kalitate-prozedurak eta erreferentziako produkzio-sektorearenak 
hobetzeko beharrezkoak diren teknikak aplikatzea eta aztertzea. 

4.2. Lanbide-moduluak. 

KODEA LANBIDE-MODULUA ORDU-
ESLEIPENA 

E311 Irrati-komunikazioko sareen oinarriak 52 

5053 5G sareak inplementatzea 221 

5054 Azpiegituren eta 5G sareen mantentze-lanak 117 

E312 Prestakuntza praktiko duala enpresan 160 

GUZTIRA  550 

4.3. Lanbide-moduluak: Ikaskuntzaren emaitzak, Ebaluazio-irizpideak eta Edukiak. 

1. lanbide-modulua: Irrati-komunikazioko sareen oinarriak. 

Kodea: E311. 
Iraupena: 52 ordu. 

Ikaskuntzaren emaitzak, ebaluazio-irizpideak eta edukiak. 

1IE: Irrati-komunikazioko sistemak identifikatzen ditu, haien ezaugarriak eta funtzionamendua 
aztertuz. 

Ebaluazio-irizpideak: 

a) Irrati-seinaleen barreiatze-motak identifikatu dira. 
b) Irrati-komunikazioko sistemen ezaugarriak identifikatu dira. 
c) Sare mugikor baten egitura identifikatu da. 
d) Igortzeko eta hartzeko bloke funtzionalak deskribatu dira. 
e) Irrati-komunikazioko sistema bat osatzen duten elementu guztiak identifikatu dira. 
f) Modulazio-motak identifikatu dira. 
g) Irrati-espektroaren kanpo-esleipena ezagutu da. 

Edukiak: Irrati-komunikazioko sistemen ezaugarriak eta funtzionamendua.  

− Irrati-maiztasunaren kontzeptua. 
− Irrati-seinaleen barreiatze-motak. Transmisio-bideak. 
− Irrati-komunikazioko sistemak. Ezaugarriak. Protokoloak.  
− Sare mugikor baten egitura. 
− Igortzea/Hartzea. Kontzeptuak. Bloke funtzionalak.  
− Irrati-komunikazioko sistema osatzen duten elementuak: antenak (konbentzionalak, sistema 



 

 

erradiatzaileak, antena adimendunak...), intercell, Gateway... 
− Banaketa zelularra. 
− Modulazioa. Demodulazioa. Motak. Abantailak eta desabantailak.  
− Irrati-espektroa. Kudeaketa eta esleipena. Interferentziak eta zehapenak. 

2IE: Telefonia zelularreko sistemen oinarrizko printzipioak ezagutzen ditu, ezaugarri teknikoak eta 
funtzionamendua deskribatuz. 

Ebaluazio-irizpideak: 

a) 1G sistemak deskribatu dira. 
b) 2G sistemak deskribatu dira. 
c) 3G sistemak deskribatu dira. 
d) 4G sistemak deskribatu dira. 

Edukiak: Telefonia zelularreko sistemen ezaugarriak eta funtzionamendua.  

− 1G Sistema jabeak (sistema analogikoa). 
− 2G ETSI sistema digitala. 
− 3G: 3GPP (Release 5 ->). 
− 4G: 3GPP (Release 8 ->). 

3IE: 5G sare-sistemen oinarrizko printzipioak deskribatzen ditu, haien ezaugarriak, 
funtzionamendua eta aplikazioak identifikatuz. 

Ebaluazio-irizpideak: 

a) 5G sareen ezaugarriak identifikatu dira. 
b) 5G sareen funtzionamendua deskribatu da. 
c) 5G sareen aplikazioak deskribatu dira. 

Edukiak: 5G sare-sistemak. 

− 5G sistemak. Arkitektura, betekizunak, ezaugarriak. 
− Esleitutako bandak. 
− Funtzionamendua. 
− Modulazioa. 
− Aplikazioak. 

2. lanbide-modulua: 5G sareak inplementatzea. 

Kodea: 5053 
Iraupena: 221 ordu. 

Ikaskuntzaren emaitzak, ebaluazio-irizpideak eta edukiak. 

1IE. 5G sareetako azpiegitura-elementuak ezarritako prozedurei jarraikiz instalatzen ditu. 

Ebaluazio-irizpideak: 

a) 5G sare bateko osagaiak instalatzeko prozesuaren etapak identifikatu dira, dokumentazio 
teknikoko zehaztapenen arabera. 

b) 5G sare bateko azpiegitura muntatzeko beharrezkoak diren baliabideak eta baliabideak bildu 
dira. 

c) Instalazioaren zuinketa egin da, muntaketaren bideragarritasuna bermatzeko. 



 

 

d) Mastak, antenak, irrati-loturak eta euskarri logikoak muntatzeko eragiketak egin dira, besteak 
beste. 

e) 5G sare bateko azpiegituraren kableak zabaldu dira. 
f) Elikadura elektrikoari eta euste mekanikoari dagozkion parametroak eta komunikazio-zerbitzua 

emango dela ziurtatzen duten beste parametro batzuk egiaztatu dira. 
g) Segurtasun-araudia aplikatu da instalazio-prozesuan. 
h) Urrunetik kudeatzeko aukera emango duten euskarri logikoko elementuen interfazeak 

konfiguratu dira. 
i) Instalazioen eta ekipoen muntaketa egiaztatu da, ezarritako prozedurak betez. 
j) Instalazio-lana ezarritako protokoloen arabera dokumentatu da. 

Edukiak: 5G sareetako azpiegitura-elementuak instalatzea. 

− Instalazio-prozesuaren etapak. 
− 5G sareetako azpiegitura-elementu fisikoak instalatzea: 

o Dokumentazio teknikoa: 

 Fabrikatzaileen eskuliburuak. 
 Kalitate-eskuliburuak. 
 Muntatze-planak. 
 Instalazioaren planoak eta eskemak. 

o Instalazioaren elementuak: 

 Mastak.  
 Antenak. Motak eta ezaugarriak. 
 Irrati-loturak. Ekipamendua: BS (oinarrizko estazioa), AP (sarrera-puntua) eta CPE 

(bezeroaren ekipo lokala). 
 Kableak. Estandarrak. 
 Komunikazio-armairuak eta elementu osagarriak. 
 Euskarri logikoa. 
 Elikadura elektrikoa. 
 Euste mekanikoa. 

− Kable-lineak:  

o Linean kablea babestea lur-konexioarekin batera. Ezaugarriak eta taldeak. BTEE araudia. 
o Ekipoen interkonexioa, transmisio-bide desberdinekin (irrati-frekuentzia, pare-kablea, zuntz 

optikoa, ardazkidea, besteak beste) eta elementu erradiatzaileekin.  
o Elikadura-sistema eta sistema erredundanteak konektatzea (etenik gabeko elikadura-sistema 

eta fotovoltaikoa, besteak beste). 

− Parametroak egiaztatzea:  

o Instalazioan eta etiketatzean erabilitako erremintak eta teknikak.  
o Lotura malguak elementu osagarriekin konektatzea.  
o Kableak egiaztatzeko metodoak. Neurketa elektrikoak. Zarata. Interferentzia 

elektromagnetikoak eta irrati-elektrikoak.  
o Ekipoen euskarri mekanikoak egiaztatzea. 

− Segurtasun-araudiak: 

o Instalazio eta ekipo elektronikoetan.  
o Lan bertikaletan eta altuerako lanetan. 



 

 

− Euskarri logikoko elementuen interfazeak: 

o Softwarearen konfigurazio-parametroak identifikatzea eta hautatzea, ekipoaren motaren eta 
ezaugarrien arabera.  

o Ekipoa eta erregistroa parametrizatzea. 
o Urruneko sarbide-mota hautatzea eta konfiguratzea. 
o Ekipoaren funtzionaltasuna egiaztatzea. 

− Instalazioak eta ekipoak muntatzeko prozedura. 
− Azpiegiturako osagaien instalazioaren txosten teknikoa: erabilitako osagaien eta ekipoen 

zerrenda (marka edo fabrikatzailea, eredua, besteak beste), ezaugarriak eta parametro teknikoak, 
instalazioan konektatzeko eta kokatzeko zehaztapenen eta eskemen arabera. 

2IE. 5G sareetako interkonexio-nodoak instalatzen ditu, alderdi publikoaren eta pribatuaren arteko 
konexioa ziurtatuz. 

Ebaluazio-irizpideak: 

a) Gailuen bateragarritasuna egiaztatu da, dokumentazio teknikoaren arabera. 
b) Komunikazio-lineetako interfazeak eta egokitzapen-moduluak instalatu eta egiaztatu dira. 
c) Gailuak dagozkion parametroak betetzen dituela egiaztatu da. 
d) Komunikazio-lineen eta sare publiko eta pribatuaren arteko komunikazioa ahalbidetzen duen 

gailuaren arteko konexioak egin dira. 
e) Egindako instalazio-lana dokumentatu da, ezarritako prozeduren arabera. 

Edukiak: 5G sareetako interkonexio-nodoak instalatzea. 

− Instalazioaren dokumentazio teknikoa (planoak, eskemak, araudia, besteak beste). 
− 5G sareetako interkonexio-gailuak: 

o Ezartzeko betekizunak. 
o Sare publiko eta pribatuen arteko bateragarritasuna. 
o Konexio-unitateen fabrika-zehaztapenak. 
o Interfazeak eta egokitzapen-moduluak. 

− Interkonexioak egitea:  

o Instalazioaren zuinketa.  
o Instalazioaren osagaiak muntatzea: kanalizazioak, mastak, hartze- eta transmisio-elementuak. 
o 5G antena-instalazioak muntatzeko teknika espezifikoak: ainguratzea, konexioa... 

− Interkonexio-nodoen instalazioaren txosten teknikoak. 

3IE. 5G sareetako komunikazio-gailuak konfiguratzen ditu, konektagarritasun-zerbitzuak doituz. 

Ebaluazio-irizpideak: 

a) Konektagarritasun-zerbitzuak gaitu dira komunikazio-ekipamendua konfiguratzeko. 
b) Komunikazio-gailuen parametro funtzionalak konfiguratu dira. 
c) Errendimenduaren funtsezko adierazleak (KPI) egiaztatu dira, funtzionamendu-atalaseei eta 

errendimenduaren hobekuntzei buruzko erabakiak hartzeko. 
d) Alarmak eta alertak ezarri dira, zerbitzuak ematen direla ziurtatzeko. 
e) Urruneko kudeaketako erremintak erabili dira, komunikazio-gailuen konfigurazio-parametroak 

kargatzeko eta aldatzeko. 
f) Gailuen azken probak egin dira, zerbitzuak eta funtzionamendu-parametroak egiaztatzeko. 



 

 

g) Komunikazio-gailuen konfigurazio- eta proba-prozesuak dokumentatu dira. 

Edukiak: 5G sareetako komunikazio-gailuen konfigurazioa. 

− 5G sareetako konektagarritasun-zerbitzuak. 
− Errendimenduaren funtsezko adierazleak (KPI): 

o Motak. 
o Parametroak. 
o Balio optimoak.  

− Kanpo-sareekin komunikatzeko gailuak: 

o Konfigurazioa. Sareen birtualizazioa. Softwareak definitutako sareak. 
o Parametro funtzionalak: 

 Konfiguratutako kanpo-sareetara. 
 Mantendutako kanpo-sareetara. 

o Urruneko kudeaketako erremintak. Softwarea identifikatzea, kargatzea eta egiaztatzea, 
zerbitzua ematen dela ziurtatzeko. 

o Zerbitzuak konfiguratzeko probak. 
o Dokumentazio teknikoa.  

− Konfigurazio- eta proba-prozesuen dokumentazioa. 

4IE. 5G sareetako interkonexio-nodoen komunikazio-protokoloak konfiguratzen eta egiaztatzen 
ditu, haien funtzionaltasuna bermatuz. 

Ebaluazio-irizpideak: 

a) Kanpo-sareekin konektatzeko bideratzaileen komunikazio-protokoloak konfiguratu dira. 
b) Sare publikoen bidez sare lokal birtualen interkonexioa ahalbidetzen duten komunikazio-

protokoloak konfiguratu dira. 
c) Kanpoarekiko konektagarritasuna komunikazio-enpresa operadorearen jarraibideen arabera 

eman da. 
d) Interkonexio-gailuen funtzionaltasuna zerbitzuen proben bidez egiaztatu da. 
e) Egindako zereginak ezarritako prozeduren arabera dokumentatu dira. 

Edukiak: 5G sareetako interkonexio-nodoen komunikazio-protokoloak konfiguratzea eta 
egiaztatzea. 

− 5G sareetako komunikazio-protokoloak: 

o Sare publikoak. 
o Sare pribatuak. 

− Komunikazio-protokoloak: sareetako oinarrizkoak, ingurunera sartzeko geruzakoak (ARP), 
sare-geruzakoak (IP, ICMP), garraio-geruzakoak (TCP, UDP) eta aplikazio-geruzakoak (HTTP, DNS, 
FTP, POP3, IMAP, SMTP). 

− 5G komunikazio-operadore nagusiak. 
− Interkonexio-zerbitzuen proben planak. 
− Egindako prozesuen dokumentazioa. 

5IE. 5G sareetako instalazioak eta ekipoak doitzeko eta martxan jartzeko eragiketak ezarritako 
prozedurak aplikatuz egiten ditu. 



 

 

Ebaluazio-irizpideak: 

a) Bide alternatiboak eta elementu erredundanteak egiaztatu dira, erabilgarri daudela egiaztatuz. 
b) Lineen kapazitatea eta zerbitzuen parametro funtzionalak egiaztatu dira, kalitate-araudiaren 

arabera aurrez finkatutako mailetara egokituz. 
c) Segurtasun fisikoaren parametroak eta sarbide-murrizketak ezarri dira. 
d) Ekipoen konektagarritasuna eta egoera egiaztatu dira, araudiaren eta zerbitzua emateko 

parametroen arabera. 
e) Egiaztapen-prozesuak dokumentatu dira, ezarritako prozeduren arabera egindako zereginak 

erregistratzeko. 

Edukiak: 5G sareetako instalazioak eta ekipoak doitzeko eta martxan jartzeko eragiketak egitea. 

− Zerbitzua emateko parametroak. Ikusiz eta aplikazio informatikoen bidez egiaztatzea. 
− Zerbitzuaren erabilgarritasuna: 

o Bide alternatiboak. 
o Elementu erredundanteak. 

− Parametro funtzionalak: ezaugarriak, probak, doikuntzak eta prest jartzea. 
− Fabrikatzaileen zehaztapen teknikoak. 
− Segurtasuna eta sarbide-murrizketak. 
− Zerbitzuan jartzeko txosten teknikoak: instalazio-proiektu teknikoa, obra-amaierako buletina eta 

ziurtagiria, proba-protokoloak, telekomunikazioen instalatzaileen erregistroa, garatutako jardueren eta 
lortutako emaitzen dokumentua. 

6IE: Laneko arriskuen prebentzioari eta ingurumen-babesari buruzko arauak betetzen ditu, 
arriskuak eta prebentzio-neurriak eta tresneria identifikatuta. 

Ebaluazio-irizpideak: 

a) Materialak, erremintak, tresnak eta makinak manipulatzearen ondoriozko arriskuak eta 
arriskugarritasun-maila identifikatu dira. 

b) Segurtasun-arauak errespetatuz maneiatu dira makinak. 
c) Besteak beste, materialak eta erremintak manipulatzean istripuen sorburu ohikoenak 

identifikatu dira. 
d) Makinen segurtasun-elementuak (babesak, alarmak, larrialdietarako igarobideak, besteak 

beste) eta muntatzeko eta mantentzeko eragiketetan erabili behar den norbera babesteko 
ekipamendua (oinetakoak, begien babesa eta jantziak, besteak beste) deskribatu dira. 

e) Materialen, erreminten eta makinen manipulazioa segurtasuneko eta norbera babesteko 
neurriekin erlazionatu da. 

f) 5G sare bateko instalazioak eta haiekin lotutako instalazioak muntatu eta mantentzeko 
eragiketak prestatu eta egitean hartu beharreko segurtasuneko eta norbera babesteko neurriak 
zehaztu dira. 

g) Ingurumenaren kutsadura-iturriak izan daitezkeenak identifikatu dira. 
h) Sortutako hondakinak sailkatu dira, gaika biltzeko. 
i) Arriskuen prebentzioko lehen faktore gisa, instalazioen eta ekipoen ordena eta garbitasuna 

baloratu dira. 

Edukiak: Laneko arriskuak prebenitzea eta ingurumena babestea. 

− 5G sare bateko instalazioak muntatu eta mantentzearekin lotutako arriskuak identifikatzea. 
− Laneko arriskuak prebenitzeko neurriak zehaztea. 
− Ekipoak babesteko, seinaleztatzeko eta segurtasuneko neurriak. 
− 5G sare bateko instalazioak muntatzeko eta mantentzeko eragiketetan izaten diren istripurik 



 

 

ohikoenen laneko arriskuak eta kausak prebenitzea. Lan bertikalak eta altuera-lanak, arrisku 
elektrikoak, besteak beste. 

− Eragiketa bakoitzeko norbera babesteko ekipamenduak eta arriskuen prebentziokoak. 

o Segurtasun-elementuak: babesak, alarmak, larrialdietarako igarobideak, besteak beste. 
o Makinen eta norbera babesteko ekipamenduen segurtasun-elementuak: oinetakoak, begi-

babesa eta jantziak, besteak beste. 

− Laneko arriskuen prebentzioari buruzko araudia betetzea: jatorri elektrikoa dutenak, bertikalak 
eta altuerakoak, besteak beste. 

− Ingurumen-babesari buruzko araudia betetzea. 

o Autonomia-erkidegoan lanbide-jardueraren ondorioz sortutako hondakinak kudeatzeko 
jarraibideak, irizpideak eta arauak. 

o Hondakinak kudeatzea eta hondakinak gaika jasotzea. 

− Ordena eta garbitasuna zaintzeko metodoak/arauak. 
− Ingurumen-babesa. 
− Gizarteko ingurumen- eta kultura-ondarea zaindu eta babesteko balioekiko konpromiso etikoa 

hartzea. 

3. lanbide-modulua: Azpiegituren eta 5G sareen mantentze-lanak. 

Kodea: 5054. 
Iraupena: 117 ordu. 

Ikaskuntzaren emaitzak, ebaluazio-irizpideak eta edukiak. 

1IE: 5G sareetako instalazio eta ekipoen mantentze prediktiboko eta prebentiboko eragiketak 
egiten ditu, ezarritako planak aplikatuz. 

Ebaluazio-irizpideak: 

a) Ezarritako mantentze prebentiboko planak aztertu dira. 
b) Mantendu beharreko azpiegitura, ekipo eta zerbitzuen mantentzea egiteko gauzatu beharreko 

faseak ezarri dira. 
c) Ekipo eta instalazioei dagokienez hartu beharreko neurriak eta araudian adierazitako 

mantentze-eragiketak identifikatu dira. 
d) Berrikustekoak izan daitezkeen sistemako elementuak identifikatu dira. 
e) Mantentze-planen aplikazio-faseetan lortutako zereginak eta balioak dokumentatu dira. 
f) 5G sarearen errendimendua hobetzeko proposamenak dokumentatu dira. 

Edukiak: Mantentze prediktiboko eta prebentiboko eragiketak. 

− 5G sarearen kalitatea. Kalitate-planak. 
− Mantentze prebentiboa egiteko planak. Exekuzio-teknikak. Aldian behingo ikuskapenak eta 

berrikuspenak. 
− Mantentze prediktiboa egiteko planak. Hautsi ez daitezen berrikustekoak izan daitezkeen 

sistemako elementuak. Fabrikatzailearen mantentze-eskuliburuak. 
− Errendimendu-hobekuntzak. 
− Emaitzak dokumentatzea. 
− Telefonia-sistemak mantentzearen funtzioak eta helburuak. Mantentze-motak. Inpaktua 

zerbitzuan. 

2IE: 5G sareetako azpiegituren eta ekipoen matxurak konpontzen ditu, detektatutako disfuntzioak 



 

 

eta haiek sortzen dituzten kausak erlazionatuz. 

Ebaluazio-irizpideak: 

a) Alerta- eta alarma-sistemen informazioa eskuratu da, matxurak eta disfuntzioak lokalizatzeko. 
b) Matxuraren edo disfuntzioaren kausa identifikatu da.  
c) Matxura edo disfuntzioa konpondu da. 
d) Proba funtzionalak egin dira, gailuek sareekin konektagarritasuna dutela egiaztatzeko. 
e) Egindako ikuskapenen emaitzak jaso dira. 

Edukiak: 5G sareetako azpiegituren eta ekipoen matxurak konpontzea. 

− 5G sare bateko azpiegituraren matxura bereizgarriak: 

o Matxuren tipologiak.  
o Matxuren parteak. Esku hartzeak antolatzea. 
o Matxurak diagnostikatzea eta lokalizatzea. Urruneko sarbideko erremintak. 

− Matxurak konpontzea. Erabilitako ekipoak. 
− Ekipoak ordezteko prozedurak. Bateragarritasunak. 
− Funtzionaltasuna berrezartzea. 
− Emaitzak dokumentatzea. Matxuren historikoak. 

3IE. 5G sareetako azpiegitura- eta ekipo-elementuetako gorabeherak konpontzen ditu, ezarritako 
prozedurak aplikatuz. 

Ebaluazio-irizpideak: 

a) Gorabeheraren edo alertaren diagnostikoa eta lokalizazioa egin dira. 
b) Funtzionamendu-parametroen neurketak egin dira. 
c) Gorabeherak urrunetik kudeatzeko erremintak, bitartekoak eta ekipoak erabili dira. 
d) Dokumentazio teknikoa eta araudia kontuan hartu dira. 
e) Gorabehera konpondu da. 
f) Gorabeheraren detekzioa, diagnostikoa eta konponbidea dokumentatu dira. 

Edukiak: Gorabeherak konpontzea. 

− Gorabeherak: 

o Motak. 
o Detekzio-parametroak. 
o Detekzio-iturriak. Erabiltzaileak, kudeaketa-erremintak eta alertak. 
o Gorabeheren konponbideak. 

− Gorabeherak urrunetik kudeatzeko erremintak. 
− Gorabeherak diagnostikatzea eta konpontzea. Protokoloen analisia. 
− Gorabeherak konpontzeko txosten teknikoa. 

4IE. Matxurek eta gorabeherek eragindako instalazioak egiaztatzen ditu, sareen 
konektagarritasuna mantenduz. 

Ebaluazio-irizpideak:  

a) Matxurek, disfuntzioek eta gorabeherek eragindako instalazioak identifikatu dira. 
b) Urruneko sarbideko egiaztapen-erremintak, -bitartekoak eta -ekipoak erabili dira. 
c) Konektagarritasun-betekizunak betetzen direla egiaztatu da. 



 

 

d) Lineen kapazitateak aurrez finkatutako mailak betetzen dituela egiaztatu da. 
e) Zerbitzuen parametro funtzionalak mantentzen direla egiaztatu da. 
f) Segurtasun fisikoaren parametroen eta sarbide-murrizketen balioak betetzen direla egiaztatu 

da. 
g) Instalazioak zerbitzuan jarri direla egiaztatu da. 
h) Egiaztapen-prozesuak dokumentatu dira, egindako zereginak erregistratzeko. 

Edukiak: 5G sareetako instalazioak eta ekipoak egiaztatzea. 

− Urruneko sarbideko egiaztapen-erremintak eta -tresnak.  
− Urruneko sarbideak eta telekontrola. 
− 5G sarea egiaztatzeko prozedurak: 

o Parametro funtzionalak eta zerbitzua emateko parametroak. Neurketak eta saiakuntzak. 
Seinale-mailak. Estaldura. Interferentziak eta perturbazioak. 

− Fabrikatzaileen zehaztapen teknikoak. 
− Egindako egiaztapenen dokumentazioa. 

4. lanbide-modulua: Prestakuntza praktiko duala enpresan. 

Kodea: E312. 
Iraupena: 160 ordu. 

Enpresan egin beharreko jarduerak espezializazio-ikastaroko konpetentziak eta helburu nagusiak 
osatzeko helburuarekin programatuko dira, bai ikastetxean eskuratu diren konpetentziei dagokienez, 
bai ikastetxean eskuratzen zailak direnei dagokienez. Diseinatutako jarduerek honako hauek jaso 
beharko dituzte: 

− 5G azpiegiturak eta sareak osatzen dituzten elementuak instalatzea, muntatzea eta 
konfiguratzea. 

− 5G azpiegituraren eta sareen matxurak eta disfuntzioak urrunetik aurkitzea eta laguntza 
teknikoa eskaintzea. 

− 5G azpiegituraren eta sareen parametroak doitzea, neurtzea eta egiaztatzea. 

− 5G azpiegituraren eta sareen funtzionaltasuna egiaztatzea. 

5. Espazioak eta ekipamenduak. 

5.1. Espazioak: 

PRESTAKUNTZA-ESPAZIOA AZALERA (m²) / 30 IKASLE AZALERA (m²) / 20 IKASLE 

Gela teknikoa. 120 90 

5.2. Ekipamenduak: 

PRESTAKUNTZA-ESPAZIOA EKIPAMENDUA 

Gela teknikoa. 

 
Proiekzio-sistemak. 
Sarean instalatutako ordenagailuak. 
Ikus-entzunezko bitartekoak. 
Erreprografia-sistemak. 
5G SA antenak, 4G eta 5G irrati-loturak. 



 

 

Zuntz optikoko kableak. 
Internet, Ethernet. 
5G SA oinarrizko estazio banatua. 
RACKak (5G SA CORE-a barne). 
Konektagarritasun-probetarako aplikazioak. 
Konektagarritasun-probetarako erremintak, bitartekoak eta ekipoak. 
Lan elektriko, elektroniko eta mekanikoetarako erremintak. 
Indar-ekipoak. 
GPS antenak. 
Hari gabeko gailuak. 
Kanpo-sareetarako konexio-gailuak. 
Kable-aztergailuak. 
Norbera babesteko ekipamenduak (NBEak). 
Sare mugikorren parametroak neurtzeko aplikazio espezifikoak. 

6. Irakasleak. 

6.1. 5G Sareen Inplementazioko espezializazio-ikastaroko lanbide-moduluetan irakasteko 
eskumena duten irakasleen espezialitateak: 

LANBIDE-MODULUA IRAKASLEEN ESPEZIALITATEA KIDEGOA 

E311. Irrati-komunikazioko sareen oinarriak. 

5053. 5G sareak inplementatzea. 

5054. Azpiegituren eta 5G sareen mantentze-
lanak. 

Ekipo elektronikoak. 

Instalazio elektroteknikoak. 

Informatika-sistemak eta -aplikazioak. 

Lanbide Heziketako 
irakasle teknikoa. 

Irakasle espezialista. 

E312. Prestakuntza Praktiko Duala Enpresan. Ekipo elektronikoak. 
Instalazio elektroteknikoak. 
Informatika-sistemak eta -aplikazioak. 

Lanbide Heziketako 
irakasle teknikoa. 

6.2. Espezializazio-ikastaroa osatzen duten lanbide-moduluak emateko eskatzen diren 
titulazioak titulartasun pribatuko ikastetxeetarako eta hezkuntzakoaz besteko administrazioetako 
ikastetxeetarako, eta hezkuntza-administraziorako orientabideak: 

LANBIDE-MODULUAK TITULAZIOAK 

E311. Irrati-komunikazioko sareen oinarriak. 

5053. 5G sareak inplementatzea. 

5054. Azpiegituren eta 5G sareen mantentze-lanak. 

Lizentziaduna, ingeniaria, arkitektoa, edo dagokion graduko 
titulua edo irakatsi ahal izateko beste zenbait titulu baliokide. 

Unibertsitateko diplomaduna, arkitekto teknikoa, ingeniari 
teknikoa edo irakatsi ahal izateko beste zenbait titulu baliokide. 

  


